
					এই পাতাটির মুদ্রণ সংশোধন করা প্রয়োজন। 
EVENTS OF HIS LIFE. 69
পিতৃদেবের মৃত্যুর পর “প্রবাসী” পত্রিকায় তঁহার সম্বন্ধে যে আলোচনা প্রকাশিত হইয়াছিল তাহাতে অন্যান্য কথার মধ্যে বিশ্ববিদ্যালয় কমিশনের কার্য্য সম্বন্ধে নিম্নলিখিত কথা গুলি ছিল।
“লৰ্ড কার্জনের আমলে যে বিশ্ববিদ্যালয় কমিশন বসে, তিনি তাহার অন্যতম সভ্য নিযুক্ত হন। কমিশন সাক্ষ্যগ্রহণ উপলক্ষ্যে নানাস্থানে ভ্রমণ করেন। তৎকালে অন্যতম। ইংরেজ সভ্য পেড়লার সাহেব বলিয়াছিলেন, আমরা সবাই যখন একই প্রশ্নের পুনঃপুনঃ উত্তর শ্রবণে, এবং একই প্রকার আলোচনায় ক্লান্ত ও অমনোযোগী হইয়া পড়িতাম, তখনও বন্দোপাধ্যায় মহাশয় সজাগ ও সতর্ক থাকিয়া জেরা করিতে ব্যস্ত থাকিতেন। কমিশন যখন এলাহাবাদে যায়, তখন প্রবাসীর সম্পাদক তথাকার একটি কলেজের প্রিন্সিপ্যাল। কমিশন ঐ কলেজ দেখিতে গেলে আমরা তঁহাদের অভ্যর্থনা করিলাম, এবং গুরুদাস বাবুকে নমস্কার করিয়া বলিলাম, “আমি আপনার সহিত একবার নারিকেলডাঙায় সাক্ষাৎ করিতে গিয়াছিলাম।” তিনি বলিলেন “আপনাকে আমি চিনি” এবং এরূপ কোন কোন কথা বলিলেন, যাহাতে বুঝা গেল যে সেই সাক্ষাৎকারের কথা র্তাহার মনে আছে। তাহা তখন হইতে বহুবৎসর পূর্বে ঘটিয়াছিল। বাস্তবিক বন্দ্যোপাধ্যায় মহাশয়ের স্মৃতিশক্তি খুব ভাল ছিল। কমিশন এলাহাবাদের পূর্ব্বোক্ত কলেজের বিজ্ঞান-অধ্যাপনার শ্রেণী, যন্ত্রাগার, লাইব্রেরী, প্রভৃতি দেখিয়া যথাকালে ছাত্রনিবাস দেখিতে গেলেন। অন্ত সভ্যোরা ভাসাভাস রকমে দেখিলেন। গুরুদাস বাবু ছাত্রদের অধ্যাপকের ব্যাখ্যা আদি টুকিবার খাতা, পাঠচৰ্চার খাতা, পাঠ্যপুস্তকের পৃষ্ঠার পার্থে লিখিত টীকা টিল্পনী, প্রভৃতি দেখিতে লাগিলেন, এবং কাহাকেও কাহাকেও দেখাইয়া দিলেন যে তাহারা যেরূপ নোট লইয়াছে

